
. ..erredakzioa utzi izan genuen momentu batez Juantxoren saria
bustitzera... biba zu, Juantxo!, Golkoa, Serbia, Uganda, beti  turismo
egiten . ..hau  kaba da-a?, gernu botilaratu dute nonbait... mau, bos-
tehun mila pezeta bakarrik, haziendak eta nire emazte-ohiak dena
jango dute . ..“benga.  ahotua eman dizute”... Ugandara joan eta han
ordu pare bat edo eman zuen gorpuei argazkiak ateratzen, bidean
zeutzan, bakanka edo pilotan, zatikatuak, euliztatuak, beltz baten gor-
pua hartu, klik egin eta hurrengora, difteria harrapatu baino lehen, ez
dezagun denbora galdu han deus ez zegiela, medicus mundi batek
botatu zuen . ..hala  ere, gurutze gorriak sariak banatzean kontutan
hartu zuen...  “kazetariei esker, miseria gorriaren aurka erantzuna piztu
da gure gizarte sarritan erosoegian”, generalesak bere diskurtsoan,
ez guztiz zirrara gabetanik, adierazi zuen bezala...

. ..erredakziotik deitu zidaten... “lanera, mutil, zuzendaria mokoka
ari da, berehala eraman ezazu zeure ipurdi handia haren despatxora”
. ..kaba  edo gernua eskuan oraindik nuela, zuzendariaren despatxora
sartu nintzen... “albistari ausarta aurkezten da, jefe, mandatu bat ala?,
nork hautsi zion Noemi Campbelli hanka  jakin guran?” . ..“nik  egiten
ditut bromak hemen, zu kazetaria zara, tipografoaren hurrengoa, adi-
tu?, eta tipografoak jada ez dira existitzen”... “noski,  jefe, zuk bromak
egin eta guk pozik entzungo” . ..“lantxo bat dut, nahiko erraza zure-
tzat” . . “aurrera, zazpi belarrikin nauzu” . ..“inoiz  entzunda Janakpur T.
Karnali?“... “umm,  entzunda bai baina ez dut tele asko pizten”:.. “Ja-
nakpur idazlea duzu, Tibetekoa eta txapelak bezala saltzen  ditu aleak,
baina hona hemen harrigarria, inork ez du ikusi, ehunmila nobela
salduta darama aurten eta zorria bezain apala da” . ..“agian ez da oso
gizon galanta”... “ez da izango, Tibeteko kaskezur burusoilek duten
lamategi batetik itzuri bada, bai, Tibetar lama  duzu eta nobelak
konposatzeari emana” , . “morroi bat, karsoildu eta burutik hankazolu-
raino horiz edo laranjaz jantzita bilatu behar dut, hori da, jefe?“...

“bai,  hori da oraingo jendeari interesatzen zaiona, yoga eta ying-
yang . ..nire  emazte-ohiak gomendatu dit saindu handi horren liburuak
leitzea, aurki ezazu zer edo zer, bestela asmatu... lau egun dituzu,
aditu? . ..egunkariak  ordainduko ditu fakturak eta oraintxetik hasten

zara”... kaba zurrutada hartu nuen . ..‘I bai, jefe, bakarrik pentsatzen ari
nintzen”

. ..primeran, lau egun txangoak egiteko... “Osvaldo, ba al duzu
Janakpur T. Karnaliren libururen bat?” . “ni, badakizu, literatura krit i-
koa naiz”... ez zuen Karnali ontzat hartu edo . ..“baliteke  erredakzioan
liburuak jaso”...“balitekeena  da baina ez dut kasorik egin” . ..“kritikari
jendeak eztu bihotzik”...

. ..ez  zegoen problemarik, hiriko liburudenda guztietan, nahiz libu-
rudenda abertzale eta marxistetan, aurreko baldetan, Karnaliren
azken argitarapenak eta sortaldeko jakinduria salgai ziren... “gure
anaia Gautama”, “Nirbanaren begia” . ..Karnali  mauka zen, edozein
argitaletxeko seme kuttuna... lama-ikasketak burutu omen zituen Pu-
thalan, Tibeteko itzal haundiko monastegian . ..han  maila izpiritual guz-
tiak gainditu izan zituen Zen-aren bidean eta mila gaitasun lortu kun-
dalini eta chakrei esker, mendebaldeko zientzari ezezagunak oraino,
pentsamenduak leitu eta bidaltzea, hogeita hamar zentimetroko altue-
ran lebitatzea eta abar...  Tibeteko herriaren aurkako genozidio kultura-
letik ihes, Bhutanen mugak zeharkatu omen zituen sherpa baten ka-
peluaz burua estalita eta gure artean iritsi zen ekialdeko misterio
izpiritualak argitzeko asmoz . ..“Mendebaldeak,  itzartu!“, haren nobela
-baten izenburua... ondikotz, mendebaldean zurrumurrua zabaldu zen
lama  hori Astorgako iturgin baten semea zela . ..eta  zergatik iturgina-
ren eta ez etxegileren baten adibidez, mihi gaiztoak dudarik ez...
baina, liburu-hegalak zioenez, Janakpur T. Karnalik mendebaldeko
pertsonai garrantzitsu askori erakutsi izan zizkion dokumentoak, zei-
nek frogatzen dute duda  izpirik gabe benetako Tibeko lama  aurrera-
tua zela . ..eta  nortzu ziren mendebaldeko pertsonai garrantzitsu ho-
riek?... liburu-hegalak ez zuen argitzen, fotorik ere ez zekarren...

. ..haren argitaraletxean prest ziren burdin goria esku hutsez har-
tuz zin egitera Janakpur T. Karnali tibetar lama  maisu zela Altamira
S.A.ko  idazkariarekin hitzegitea lortu nuen...  “agian zuk lagunduko
didazu . ..inoiz ikusi edo gela berberan Janakpur T. Karnali jaunarekin
izan al zara?. “bai noski,  askotan”... “nolakoa da, mesedez?“...“Jana-
kpur T. Karnali jaunak barruko bake handia isladatzen du”... “ze itxura
du orduan?” . .." hobe duzu gure bulegora gutun bat bidaltzea foto bat
eskatuz eta guk helaraziko diogu”... “gure egunkaria, badakizun beza-
la, jende askorengana iristen da” . ..“egun jendeak Zipi y Zape ere
irakurtzen du gero” . ..“porzierto. zuen kritiko literarioak bidali zigun
nobela  lehenengo orria inork ez du harago irakurri” . ..“eta  gaur libre
bazabiltza?, gustatuko litzaizuke elkarrekin afaltzea ote?” . ..“bidali

zure argazkia faxez, mesedez” . .“itxoin  bai?” . “oso  eskeintza atse-
gina, hala ere, nahiago dut feminista jarraitu momentuz . gero arte” . .
beno, ni noraezean nengoen, liburuekin aurrean eserita, lau egun
besterik ez eta ez nuen lau egun irakurtzen pasatu nahi . ..“oi.  Karnali
gurua, nire gau-mahaiko liburuak dira” . . .jiratu  nintzen ustekabean
harrapatuta, Elena zen, hiriko gizarteko kolaboratzailea . .“irakurri al
duzu? faszinatzen nau, flipantea da” . ..beti  hitzegiten zuen horrela,
umorezko imentzio batekin, pertsona kultoa zela baina hizkera arrun-
taz txantxetan edo baliatzen zelako plantak egingo balitu bezala . ..“li-
buru bat pasatu zidaten eta faszinatu baina faszinatu ninduen . ..jende
hori, Tibetarrak esan nahi dut, gu baino askoz garatuagorik aurkitzen
da” . ..“ba mandatu eman didate Janakpur T. Karnali hori elkarrizke-
tatzeko” , ." ui, zaila duzu . ..ez  du kazetaririk nahi . ..oso  maila  izpiritual
altua bide du, horregatik oso apala da, jakina . ..beste  maisuek de-
bekatu diote sekretu guztiak argitzea” . bai, Nepaleko edo Tibeteko
yogi horiek arriskutsuak ditugu oso, nahiz eta horien buruhezur soil-
duek besterik eman . ..“kontaidazu  pixka bat irakurri duzuna”  . sen-
titzen dut xalotasuna apurtzea baina hamaika artikulu idazten dira
horrela munduan . ..orokorrean kritikariak liburu baten izenburua ez du
besterik irakurtzen, kritikari onak ostera kontrazala ere irakurtzen du...

... bazkaltzera gonbidatu nuen Elena, gustora gainera,  erreda-
kzioan ustea zen ez zela neskatxa . ..“Janakpur  Karnali, Janakpur T.
Karnali, dena irakurri diat . . izenak esan nahi dik elurran argia” . ..“hor-
taz interesatzen zaizkin Tibet eta enparauak?” . ..“ba nik beti  pentsatu
diat bizitza pairaezina dela, badakik, beti  beldur izan nauk berriro
jaiotzeaz, hortaz, izpiritua garbitu nahi diat ber-haragipenetik ihes egi-
teko” . ..txantxetan  ari zen, ala?, uste ote zuen berriro jaioko zela, ala?
. “eta hi ere Ekialdeak deitzen al hau?” . . begiratu nion eta neure
buruari galdetu: neska honekin oheratuko nintzateke, erantzun zidan
buruak, hortaz badakizu . ..“beno. nik ez ninan horretan asko pentsatu,
harik eta lndiara behin bidaia egin arte” . ..“oi.  Indian izan al haiz?”
. ..bai.  Rosa Diaz-en segizioan, kazetarien beharrean Rosa Diez-en
bidaiek opor urrun eta luzeak emango lukete... “bai, esan dezaken
erantzun bila hara joan nintzela”... “ui, erantzun izpiritualak orduan!...
izan ere Rosa Diez-en erantzunek izpirituentzat balio dute nonbait...
lndiako merkatua interesgarria da oso Euskal Herriko inbersoreentzat
. ..lehen  Peruko, Mexikoko, Hungariako merkatuak interesgarriak izan
ziren oso Euskal Herriko inbersoreentzat . ..“bai.  erantzun izpiritualak
zentzu batean . ..han  beste baloreak ditizten” . ..bai  horixe, dolar eta
errupiak, pezeta aldiz ez zaie gehiegi interesatzen .

. ..egoerak prometatzen zuen . ..uste  dut momentu hartan bertan
laztan egingo genuela, Elena ez balitz beldur izan nik pentsatuko
nukeela puta  zela gaua ez itxoiteagatik...

. ..lanaren  harira joanez, hi nondik hasiko hintzateke bilatzen?”
. “umm . ..balukek . ..bai . ..nik  people mordoa ezaguna diat beste
zientzietan, parazientzietan . ..agian norbaitek . ..hala  ere, zaila duk
. ..zaila  duk haiek benetan ezagutzea, ez baduk berebiziko sensibilita-
tea”.

Elenak medium lagun bat bisitatzea proposatu zidan primeran,
mediuma  sorgina zen, medikuntza biotonikoa ikasia Mexikon eta argi-
kusmenetan lizentziatua.. . “diplomek ordea ez ditek ezer esan nahi,
iragarleak beste zentzu zorrotzagatik nabariak dituk, emakume honek
laguntza handia ematen dik krisietan”... bost mila pezeta bisita bana,
ezin ginen biok batera gelara sartu, mediuma oso sendikor omen eta
gu bion aurak nahastuko Iirateke ...  Elena aurretik joan zen, ni baserri-
ko atarian, laia handi baten ondoan Janakpur T. Karnali dontsuaren
liburua ireki nuen estraineko aldiz . haren biografiaren zazpigarren
nobela  zen . . Stalinaren  poliziak bahitu eta Odessara eraman izan
zuten, han behin eta berriro torturatu, kolpez eta burdin goriez, baina
hura gai zen oinazeak ez sentitzeko laztanak bainoago, upanishaden
formuletan gogoa bilduz . . KGBko  gizaixoak, ez baitzekiten Janakpu-
rrek kolpe hilgarriak ezagutzen zituela baina bakezale peto-petoa ze-
nez gero, ez zituela haien gordinkeriak haintzat hartzen... txundidura
pittin  batez liburua itxi nuen...

. ..nire  txanda iritsi zen eta nola ez sentitu hunkitua . ..sorginak
etorkizuna irakurri ez ezik, laguntza handia emango zidan krisietan,
Elena sinestera . ..ilunpean neure izeba baten izugarrizko antza eman
nion, ikaragarria . ..“um,  erabaki zaila hartzen  ikusten zaitut geroaldian
. ..egia esan ala ez esan erabakitzen duzu, jende askoren zoria zure
esku dago” . bale, Elenak kontatu dio nonbait egunkarian Ian egiten
dudala... “bidaia oso garrantzitsua dakusat zure bizitzan, orain beste
bidaia dakusat”... Elenak kontatu dio lehenengo bidaia, bigarren bi-
daia hori gure garaian aurrikusteak ez du Ian... “amodioan ez duzu
sinesten, baina gustatuko litzaizuke sinestea” . ..zakurraren bibolina!,
nire izebak bezalaxe hitzegiten zidan...

. ..banekien nola Carmen Sevilla hura landu . ..hirurok tea hartzen
ari ginen . ..“orain artikulu bat prestatzen ari naiz, parapsikologiari bu-
ruz” . .." bai, kartetan irakurri dut . ..kontuz  ibili, argikusmenean iruzurgi-
le asko aurkitzen dira . ..askok  bakarrik jende onaren fedetik bizimodua
atera nahi dute” . ..ahotik  atera didazu . ..“bai.  baina jendea gero eta

interesatuago da gai horietan, gure gizartean ez dago lekurik  beste
bizimoduentzat” . ..“dudarik  gabe, aro berria dator, aquariusaren aroa,
hurrengo mendea izpirituala izango da ala ez da izango”, Elenak
. . “agian zuk lagunduko didazu jende fidatzekoa, benetako maisuak
aurkitzen . ..zu  ere neure artikuluan sartuko zaitut, ez bazaude kon-
tra”... “hi, jende gutxik maisu izena jaso dezake”... “bai, noski,  oso
gutxik”... “gehienak gezurti lotsa  izpirik gabekoak”... elkartasun eska-
xa nabaritzen nuen haren hitzetan... “hala ere, zeure ikerketetan, zeu-
re botereak lantzean, egiazko maisuak behin edo behin topatu izango
dituzu... Europa osoan ibili zara zeure ahalmenak trebatzeko asmoz”...

. ..tanka-tanka  oraindu nuen, bes-airez, ez zen nire dirupapera
neurea azken finean... Sorginak edo psikoastrologo delakoak helbide
bat eman izan zidan aterako bidean, Madrilgo editore bat omen,
zientzia ofizialak baztertzen dituen gai guztiak hark, orratzen bide
zituen, errai-azti, heste-azti eta zerik gabeko azti guztien berme eta
zutabe tinkoa.. “Elena, zure aholkuak baliozgainekoak izan ditinat
oraino, lagundu hidake Madrila Karnali bilatzen?“... “noski,  Troski...
aukera apartekoa duk... zer moduz Madrilgo eguraldia sasoi hone-
tan?“. .

. ..hotela  ez nuen zernahi aukeratu... gela bakar bat?... “bai, egun-
kariak ez litizken bi ordainduko... baina nahiago badun, sofan pasa-
tuko dinat gaua”...

. . sofa bat zen ba, hotelaren planaren azpian... “gustatzen zain
Sofa-a?“... “ez zekiat, zer ba?“... “lagunari agindu zionat ez nintzela
beste ezein neskarekin oheratuko Madrilen bitartean”... “ume zikina,
umm”...  apika Elena ez zen Simone de Beauvoir, baina liburu bat edo
beste leitu izan zuen, hori seguru...

. “zigarro bat?“, proposatu zidan, gosea hil ta ero... “bale zein
dun munduko alderdi politikorik zaharrena?“... “ideiarik ez”...  “Psoe”...
“zer ba?“. . . “Ali  Baba-ren garaian jada berrogei afiliatu zitinan-eta”.
“zer ari haiz egunkari batean, inoiz ez al haiz saiatu nobelaren bat
idazten?“... “agian egunen batean... baina bizimodu hau gustokoa
dinat”. . bai zera, ni bai prakadun ni, ezkondu nintzen gaztetan orain-
dik eta ez hain  gaztetan hirurogei mila SOS pasatu behar nizkion
emazte-ohiari, sekulako, eta urtero epaileak asignazioa egokitzen dio
bizi-kosteari... aurrean nuen neure bizitza, egunez egun gerrak, hau-
teskunde, pakeak hamaika odol makulaz kontatuz, estilo-liburua eta
etika-manuala irakurriak banitu bezala, ezezagunen bizitzak balio balu
bezala . ..tipo  batek hamazortzi egun pasa zituen pago baten buruan

Pilar Miroren seme jaio-berriaren foto bat lortzearren, nik tipo horrekin
kafesnea hartzen  nuen goizero

. ..Janakpur T. Karnalirengana gidatuko gintuen jauna Cuatro Ca-
minoseko kafetegi batean aurkitu genuen, abegikor, iragan-mina
. ..begi urtsu eta fede handiko gizona . ..“um,  Euskal Herrikoak, ondo
. ..tableau  de I’incostance des mauvais anges et demons, primeran . . .
Karnaliren bila, ezta?” . ..taberna honetan ikusi nuen lehenengo aldiz
. ..ez,  ez dakit non aurki daitekeen orain . ..bere  eskuizkribua pasatu
nahi zidan” . ..“benetako tibetarra al da?, monje ematen du?” . ..“jende
honek gaitasun ikaragarria du itxura nahasteko, horrek ez du ezer
esan nahi ez, bere lehenengo nobela hark hunkitu ninduen, apar-
tekoa zen, berarekin hizketan aritzea bezalakoa bere heziketa izpiri-
tuala kontatzen zuen, era garbi, bizi batean, gure gizarteko hezkuntza
okerra salatzen zuen han”... “baina ez zenuen argitaratu, ezta?“...
“emaztearekin separatzekotan nengoen eta diskete guztiak lapurtu
zizkidan”... “eta non uste al duzu topatuko ote dugula?“... “hark ez
badu kausitua izan nahi, jai duzue”... “nonbait  lagunak edo ezagunak
izango ditu”... “oso ixil bizi zen...  taberna batean ari zen, el Torero,
baina handik gutxira utzi zuen... ez zuen -inork antzematea nahi, ho-
rregatik zuen ezizena, Joshema edo... haren lehenengo nobelak
kanpana jo zuen eta hurrengoa nik bezain ondo badakizu”... “eskerrik
asko”... “baina Gautamaren filosofia interesatuta bazaudete, guru
asko dituzue hemen Madrilen, aukeran”...

. ..el Torero tabernan Elenak Ian zikin guztia zuen . ..itxita  zegoen
baina jabea barruan ari zen . ..jabeak uste bai zuen neskak salbuespe-
nik gabe zoratzen zituela, eta larru beltzezko alkondara azten zuen
bularrean zabaldua gero, neskak oharkabe aurrera egi ez zitezen
. ..noski,  ez genuen Janakpur T. Karnali delako bat aipatu, Joshemari
baizik . ..“orain dela bost urte ez dela hemendik pasatu . . zer dela eta
bilatzen duzue?” . ..“hemen Ian egiten zuenean lagundu zidan, proble-
ma izugarriak nituen eta beno, orain ezkondu naiz, aisian bizi, eta
eskertu nahi diot”... ni senar itsuaren aurpegia artzen... “bai, Valleca-
sen bizi zen”...  helbidea?, umm... ogidenda bat zegoen kalean, ala
taberna bat zen?,  iturri bat zegoen han nonbait uste dut...

“leku hau luken?” . ..iturria  bazen, txorrota bederen, lizun  zahar
bat . ..pareko  atarian joko genuen, badaezpada ere . ..“um.  JoseMari
. ..um,  aspaldian mutil bat bizi da hemen...  urn, aspalditik ez dudala
ikusi... zer egin du?, problemak ditu ote?“... “ez, haren familia gara...
txikitatik banatu gintuzten”... “kontxo, ulertzen dut ba, ez diozue Loba-
toni  deitu?.. itxoin, Marianari galdetuko diogu.. Mariana..  . Mariana”

jaitsi zen errosarioa eskuetan, atezainaren ama  ondratua ote?... “urn,
JoseMari”... auzoko historia osoa buruan zuen... “urn, Josemari... bai,
oso mutil zintzoa, uste dut unibertsitatera zihoala.. orain dela bost urte
ez dela hemen  bizi... agian Angelinesek jakingo du gehiago... Angeli-
nes”...  Angelines hirugarren pisutik tapa  tapa  jaitsi zen, Juif Errantea-
ren adinakoa hortxe hortxe... “baaaai?... urn, bai, liburu asko zituen
etxean, baina ez da hemen  bizi orain, ui, orain dela lau urte”...  . ..beste
emakume bat, garo lehorra baino zimelduagoa, elkartu zen eta konfir-
matu zigun inoiz ez zutela berriro ikusi administratzailea?, agian haren
helbidea izango du, ezta?... “administratzaileak ihes egin zuen,.
Psoekide zen eta negozioetan artu eta... badakizu... ez dugu ideiarik
non dagoen”... “hasi  zen foruma  antolatzen... ez lau urte, orain dela
bost urte joan  zela JoseMari"...  “la Pakak, senarrak Jotzen  zuelako,
aholkua eskatu zion”...  “karrera  bukatu zuen ala?“... “familia bidaltzen
zion dirua, uste dut”... “bai, familia Markinakoa, JoseMari Telleria
edo”...

. ..hotelera  itzuli ginen,  harimutur guztiak lotzeko . ..“J.  Telleria, J.
Telleria”. telefonoa sutan jarri nuen.. . “kaixo,  Karnali jaunarekin, me-
sedez, Altamira argitaletxe partetik”... “ez da hemen  eta ez dugu
entziklopediarik erosiko, betiko erantzuna” eta azkenean, “ze ostiak,
esan dizuet bi astetan ez dudala  bukatuko, utzi paketan”...

. . . “aurkitu dinat,  bihar izorratuko dinagu”...

. ..bigarren gau hartan  ez nuen uste indarrik geratuko zitzaidanik,
bai zera!, Elenarekin ez zegoen etzan besterik... “animo, Jeronimo,
bota zidan”... honetan  sofa erabiltzen ere ahaztu zitzaigun... gustoa
hartu dio neskari baina susmatzen dut Elenaren lagunek ez dirautenik
luze, ez martxa honetan  behintzat.. . deshidratatu nau..

. “zigarro bat?” . .“bale . ..agertu  zaion Ama Birijina Feliperi eta
esan zion:  astelehenean hamabietan justu-justuan mundua amaituko
da... joan  dun Felipe telebistara eta esan: berri on bat, espainolak,
astelehenean hamabietan justu- justuan krisia amaituko da”...

. ..Majalahondoan zen tipoaren kabia... kale zabala, txalet mono-
noak eta piszina aliketatuak... JoseMari Telleriaren txaleta mutur ba-
tean aurkitu genuen... txirrina jo genuen... burdinsare atzetik etxeja-
beak neurriak hartu zizkigun... “zer nahi duzue?“... “zurekin hitzegin
besterik ez, JoseMari Telleria al zara?“...  “nortzu zarete?“, Elenaren
neurriak hartzen  zituen bitartean... “begira, jauna, zure liburu guztiak
irakurri ditugu, ez da gure asmoa zu molestatzea... zera bakarrik,
Donostiatik iritsi gara bestetarako ez zurekin hitzegitera, zure liburuei

buruz”... “nik ez dut idazten, ez dakit zertaz ari zareten”...  “mesedez,
jauna, badakigu idazten duzula, eta oso ondo gainera... kontatzen
duzuna, arbasoetatik jaso duzu jakinduria, ez liburuetatik, hori da al-
dea... eredu bat zara ez gutxiago gaurko belaunaldientzat . . baina gu
ez gara nekagarri izateko etorri”... Elena hizketan utzi nuen, koipe
ematen zion fede on osoaz...

. . koipeak ate guztiak irekiarazten ditu . .azkenean mendebaldeko
Roche-Bobois eroso dexente batean eserita geunden . ..“beno. Tibe-
ten jaio omen zara, hori da zutaz kontatzen dena” . ..“bai.  momentu
honexetan ikus dezaket nere begien  aurrean neure baserria utzi nuen
egun hartan, Iamategira sartzeko, ez itzultzeko... komunisten erruz”...
“barkatu, Tibeteko mendiak ez ditut momentuz zapaldu, ez gogo  edo
interes faltagatik ordea, baina, zera, benetan Tibeten jaio al zara,
Tibeteko familia jator batean?“... haren sudurra, haren begi zirkularrak
begipen nituen... “metempsikosia, jaun eta anderenoa”, “metempsiko-
sia..  metempsikosia?” , Elena.. . “transmigrazioa, arimen bidaia esan
nahi du, Elena”, nik arrapostu... “hori da... nik misioa nuen zuen mun-
du honetan, alegia mendebaldeko herri  materialistak eta hango agin-
tari  itsu eta eroei argia ekartzea... baina nire gorputzak, arimaren
kutxak, huts egin zuen”... “ez da harritzekoa, Siberiako gatza-meate-
gietan bortzazko lanak egin zenituen, ezta?... negu gorrian ihes egin
zenuen gainera”. “asko sufritu dut, asko sufritzen dugu materialismo,
bere bi formetan, kapitalismo eta komunismoaren aurka aritu gare-
nok”... “bai, Zia zure atzetik ibili ziren Europa osoan, zure sekretuak
eskuratzeko asmoz”... “nire gorputza abaildu zen, ez zen iada gai nire
arimari kabitua emateko.. minbiziak jo eta nire gorputzeko energi
zentru guztietara zabaldu zen...  zuen medikuek ezin dute deus minbi-
ziaren aurkan, gure artean ez da gauza bera baina... hala ere, indar
astrala urrundu zen nire zainetatik, nire kundalini huts zegoen... me-
tempsikosia beharrezkoa zen, nire lanari jarraituko banintzaion... Tibe-
teko Bhagavan gorenen baimena lortu nuen . . estratosfera auralean
bilatu genuen, JoseMari Telleria gaztea zen eta hiltzera kondenatuta
zegoen, desoreka genetikoa hain  zuzen ere . . . aldaketa proposatu
genion eta berak onartu, bestela ez genuke haren gorputza erabili
izango”. “eta?” .“aldaketa mailaz-mail suertatu zen . . burmuinaren
ildo, marra bakoitza birmoldatzen” . ..neure  sinesmenaren mugak pa-
satu nituen, Elena ordea adi-adi... “lebitatzeko mesedea egingo di-
guzu?.. zentimetroekin pozik geratuko naiz”...  “barkatu!“... he! nik ez
ditut neure ahalmenak erabiliko neure hitzen  frogak eskaintzeko...
umezkoa litzateke...

. .eta hotelerakoan . .“ez  zunan makala tipoa” .“agian  zioana
egia zuan, nola dakik?, gu ohituta gaudek gauza batzuetan sinestera
bestetzutan ez... zenbat  zekiagu?... ez ote duk posible beste logikak
existitzea?“... beste logikak badira, orduan ez dira logika... “nola  pres-
tatuko duzu artikulua”... “badakin, kazetariek ez dinagu parte hartzen,
jefeak esaten ziguk nahi duena, hori duk dena”...  ez zion barregurarik
eman...

. ..supitoki  Elenari gogoratu zitzaion izeba zuela Madrilen, moja
sartuta omen... deituko zioat... enteratzen baduk hemendik pasatu
naizela eta ez dudala  deitu..

. ..bakarrik  pasa nuen arratsaldea artikuluari buru eta hanka ema-
ten saiatzen... bakarrik pasa nuen gaua hotelean...  Elenak inor ni
baino interesgarriago aurkitu izan zuen antza...

JULIAN PEÑA

